
Ed. 895. Frumvarp

til laga um samþyktir um lokunartima sölubúða i kaupstöðum.

(Eftir 3. umr. í Nd.)

1. gr.
í kaupstöðum geta bæjarstjórnir gert samþyktir um lokunartima . 

sölubúða.

2. gr.
1 samþyktum þessum má kveða á um það, að kaup og sala megi eigi 

fara fram i sölubúðum kaupmanna tiltekinn tima á sólarhring hverjum, eða 
tiltekna daga, eftir þvi sem til hagar á hverjum stað, svo og að kaupmenn 
skuli skyldir að loka sölubúðum sinum á tilteknum tima.



Setja má og í samþykt samskonar ákvæði um kaup og sölu utan 
sölubúða, er fram fer á götum eða torgum á varningi, er eigi má selja nema 
samkvæmt verslunarleyfi.

3. gr.
Nú hefir bæjarstjórn gert samþykt samkvæmt 1. gr., og skal hún þá 

senda frumvarpið stjórnarráðinu til staðfestingar.
Nú virðist stjórnarráðinu ákvæði í samþykt ganga of nærri rjetti 

manna eða atvinnufrelsi, eða brjóta bág við almennar grundvallarreglur laga, 
og synjar það þá samþykt staðfestingar, en tilkynna skal það bæjarstjórn á- 
stæður fyrir synjun sinni. Að öðrum kosti staðfestir stjórnarráðið samþyktina 
og ákveður, hve nær hún skuli koma til framkvæmdar.

Samþykt heldur gildi sinu 10 ár i senn, nema breytt sje eða afnumin 
áður, en endurnýja má hana, á sama bátt og hún var sett, jafnlangan tíma.

Samþyktir samkvæmt lögum þessum skal birta í B-deild Stjórnartið 
indanna.


